
Eirikur Lindenskov

Við avtaluni um at keypa 
helvtina av Føroya Lívs­
trygging og ætlaðu yvir­
tøkuni av Amagerbanken 
víðkar BankNordik kom­
andi tíðina munandi um sítt 
virksemi. Í hesum sambandi 
styrkir bankin yvirskipaðu 
leiðsluna. Nýggi bygnað­
urin verður framyvir settur 
saman av trimum virkis­
eindum:
•	 Bankavirksemi í Føroy­

um og Grønlandi undir 
leiðslu av John Rajani, 
bankastjóra/Deputy CEO

•	 Bankavirksemi í Dan­
mark undir leiðslu av Jan 
Ulsø Madsen, landastjóra/
Deputy CEO

•	 Markets undir leiðslu av 
Henrik Jensen (Danmark) 
og Johnny í Grótinum 

(Føroyar), undirstjórar/
Chief Investment 
Officers

	 Eftir yvirtøkuna av Før­
oya Lívstrygging seinni 
í ár er ætlanin at stovna 
ta fjórðu virkiseindina, 
sum fer at eita Pensjónir 
og Lívstrygging. Hes­
ar virkiseindirnar skulu 
síðani stuðlast av trimum 
øðrum eindum:

•	 Kreditt undir leiðslu av 
Janusi Petersen, forstjóra 
í BankNordik/CEO 

•	 Stápsøkið (HR, marknað­
arføring, KT og menning) 
undir leiðslu av Edvardi 
Heen, fyritaksstjóra.

•	 Fíggjar-  og váðastýring 
undir leiðslu av Árna 
Ellefsen, fíggjarstjóra.

Stjórnarskrivstovan hjá 
BankNordik verður fram­

haldandi stjórnað av Rune 
Nørregaard, undirstjóra.
Samtaksleiðslan í Bank­

Nordik er nú sett saman av 
stjórn bankans og teimum 
seks nevndu undirstjórunum. 
Stjórn bankans er framvegis 
Janus Petersen, forstjóri, og 
John Rajani, bankastjóri, sum 
mynda ovastu leiðsluna.

– Virksemið hjá Bank­
Nordik er víðkað mun­
andi seinastu árini. Hetta 
er hent í samsvari við 
okkara ætlan um miðvísan 
og haldgóðan vøkstur. Vit 
eru vís í, at okkara íløgur 
fara at vera BankNordik at 
gagni. Men vit vita eisini, at 
góð úrslit eru tætt tengd at 
einari væleydnaðari saman­
renning millum nýggja og 
verandi virksemi hjá bank­
anum, sigur Janus Petersen, 
forstjóri í BankNordik.

– Vit eru glað fyri at 
hava fingið eina røð av 
dugnaligum og skikkað­
um leiðarum. Teir hava 
allir hollar, breiðar og við­
komandi royndir. Vit fáa 
eina sterka leiðslu í sam­
takinum, har hvør ein­
stakur hevur nøkur greið 
ábyrgdarøki. Samstundis 
fáa vit leiðsluførleikar 
til at halda løgdu kósina, 
har samansjóðing verður 
lyklaorðið í komandi 
tíðum – og til at menna 
bankan til gagns fyri við­
skiftafólk, partaeigarar 
og starvsfólk, sigur Janus 
Petersen, forstjóri.

Við avtaluni við Finan­
siel Stabilitet í mai um at 
keypa sunna partin av 
Amagerbanken fær Bank­
Nordik 82.000 nýggjar 
privatkundar, 10.000 
nýggjar vinnukundar, 
innlán upp á 5,3 milliardir 
krónur, útlán og veðhøld 
fyri 4,9 milliardir krónur 
umframt virðisbræva­
goymslur hjá viðskifta­
fólkum fyri 10 milliardir 
krónur.

Bankin sigur í tíð­
indaskrivi, at nýggja 
virksemið hevur eitt inn­
lánsyvirskot upp á eina 
milliard krónur, sum 
styrkir bankans gjaldføri, 
sum frammanundan er 
gott. Keypið betrar eisini 
landafrøðiligu váða­
spjaðingina samstundis 
sum spjaðingin á ymisk 
virkisøki verður styrkt. 
Umframt at yvirtaka 
ognir og skuld rindaði 
BankNordik ein sonevnd­
an goodwill uppá 235 
milliónir krónur.

Fyrst í mai víðkaði 
BankNordik sítt virk­
semi innan pensjóns­
uppsparing og kapital­
umsiting, tá bankin 
keypti helvtina av Føroya 
Lívstrygging. Felagið 
hevur 18.000 viðskiftafólk, 
ein marknaðarpart upp á 
60 prosent og pensjóns­
miðlar fyri tríggjar milli­
ardir krónur. BankNordik 
rindaði 35 milliónir krón­
ur fyri 50 prosent av 
partabrøvunum í Før­
oya Lívstrygging. Hina 
helvtina eiga tryggingar­
takararnir.

Bankin fekk 
82.000 nýggjar 
privatkundar

BANKI Ein nýggjur og styrktur leiðslubygnaður skal stjórna 
BankNordik eftir víðkanina av virksemi bankans seinastu 
tíðina millum annað við keypinum av Amagerbanken.

Heen og Ellefsen
nýggir bankastjórar
BANKI Fyrrverandi stjórin í Tryggingarfelagnum Føroyar, Edvard Heen, 
og Árni Ellefsen, stjóri í Nema, eru nýggir undirstjórar í Føroya Banka

BankNordik boðar í dag frá 
broytingum í leiðslu bank­
ans. Umframt teir báðar 
Edvard Heen og Árna Ellef­
sen, sum eru kendir í før­
oyskum vinnulívi, so er 
fyrrverandi deildarstjórin í 
Amagerbanken, Henrik Jen­
sen, eisini nýggjur undirstjóri 
í BankNordik.
•	 Edvard Heen hevur til 

fyri stuttum verið stjóri í 
Tryggingarfelagnum Før­
oyar. Hann er cand.merc. 
frá Handilsháskúlanum 
í Keypmannahavn, og 
umframt starvið í Trygg­
ingarfelagnum Føroyar 
hevur hann drúgvar 
starvsroyndir hjá eitt nú 

A.T. Kearney, varaforseti 
í norsku KT-fyritøkuni 
BBS og stjóri í Ementor. 
Edvard Heen hevur áður 
arbeitt í BankNordik mill­
um annað sum privat­
kundastjóri.

•	 Árni Ellefsen kemur úr 

starvinum sum stjóri 
fyri føroysku KT-  fyri­
tøkuna NEMA. Hann 
er cand.merc.aud. frá 
H a n d i l s h á s kú l a n u m 
í Keypmannahavn og 
statsautoriseraður grann­
skoðari. Árni Ellefsen 
hevur áður starvast hjá 
KPMG í Keypmannahavn 
og verið partaeigari av 
grannskoðarafyritøkuni 
SPEKT.

•	 Henrik Jensen kemur 
úr einum starvi sum 
deildarstjóri hjá Amager­
banken. Hann varð settur 
í starv hjá Amagerbanken 
í 2005, er útbúgvin banka­
maður og hevur áður 

verið íløguleiðari- og 
ráðgevi í Spar Nord Bank 
og Sydbank.

Jan Ulsø Madsen varð settur 
í starv við ársbyrjan við 
ábyrgd fyri virksemi bankans 
í Danmark. Jan Ulsø Madsen 
er útbúgvin bankamaður og 
hevur havt fleiri leiðarastørv 
í Danske Bank, har hann 
seinast var økisstjóri.

Johnny í Grótinum varð 
settur í starv hjá BankNordik 
í 2005. Hann er cand.polit. 
frá Lærda Háskúlanum í 
Keypmannahavn og hevur 
áður havt leiðandi størv í 
bankanum millum annað 
menningarleiðari, IR-leiðari 
og landastjóri í Danmark. 
Hann hevur eisini verið 
formaður í Búskaparráðnum 
í Føroyum.

Rune Nørregaard varð 
settur í starv hjá BankNordik 
í 2009. Hann er advokatur, 
cand.jur. frá Lærda Há­
skúlanum í Århus og hevur 
áður verið løgfrøðiligur ráð­
gevi í Danske Markets og 
advokatur hjá Bech-Bruun í 
Keypmannahavn.

Organisational Structure

Executive Management
Janus Petersen, CEO

John Rajani, Deputy CEO

Secr./Legal
Rune Nørregaard

CLO (Chief Legal Officer)

Markets
Henrik Jensen/Johnny í Grótinum

CIO (Chief Investment Officers)

Treasury

Risk Management

Accounting, Controlling

Investor Relations

Financials and Risk
Árni Ellefsen

CFO (Chief Finance Officer)

Retail Banking, Vest

Corporate Banking, East

Retail Banking, East

Banking, Denmark
Jan Madsen

Country Manager

Corporate Banking

Banking, Greenland

Retail Banking

Banking, Faroes/Greenl.
John Rajani

Deputy CEO

Board of Directors

Vørður
Guðmundur Jónsson, MD

LÍV
Tummas Eliasen, MD

Human Ressource

Marketing

IT and Development

Operations, Staff & Support
Edvard Heen

COO (Chief Operations Officer)

Markets, Faroes

Markets, Denmark

Internal Audit
Petur A. Johannesen

Chief Audit Executive

Corporate Banking, Vest

Credit, Denmark

Credit, Faroes

Credit
Janus Petersen

CEO

Corporate Finance

Private Banking, Denmark

Trygd
Janus Thomsen, Intrim MD

Skyn
Jón Simonsen, MD

BankNordik styrkir leiðsluna

BANKI Við keypinum av sunna 
partinum av Amagerbanken 
fær BankNordik 82.000 
nýggjar priatkundar og 10.000 
nýggjar vinnukundar

Edvard Heen Árni Ellefsen 

FAKTA
BankNordik varð stovnaður fyri meira enn 100 árum síð­
ani í Føroyum. BankNordik samtakið hevur bankavirksemi 
í Danmark, Grønlandi og Føroyum og tryggingarvirksemi í 
Føroyum og Íslandi. Bankin fer eftir yvirtøkuna av Føroya 
Lívstrygging og Amagerbanken at hava ein javna upp á 
20 milliardir krónur og 630 starvsfólk. Bankin er undir 
danska fíggjareftirlitinum og luttekur í danska indskyder­
garantifonden. BankNordik er skrásettur á keypsskál­
anum á NASDAQ OMX í Keypmannahavn og í Íslandi.


